
ᑲᑎᒪᔾᔪᑎᒥᓂᖏᑦ ᐊᕐᕋᒍᑕᒫᑦ ᑲᑎᒪᓂᖃᑦᑎᓪᓗᖏᑦ ᐃᓚᒋᔭᐅᔪᑦ ᓄᓇᕗᒻᒥ ᓱᑲᑦᑐᒃᑯᑦ 
ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᓐᑯᑦ   

ᐃᐳᕈ 30, 2008 
 

 
ᑲᑎᒪᓚᐅᖅᑐᑦ ᓯᓂᒃᑕᖅᕕᒃ ᑐᔪᕐᒥᕕᐊᓂ, ᑲᖏᖅᖠᓂᕐᒥ, ᓄᓇᕗᑦ 30-ᖑᑎᓪᓗᒍ ᐃᐳᕈ, 2008 ᐅᓪᓛᒃᑯᑦ 
10-ᒧᐊᖅᑎᓪᓗᒍ ᐅᐊᓕᖕᓂᐅᑉ ᓯᕿᓐᖑᔭᖓ ᒪᓕᓪᓗᒍ), ᐊᒻᒪᓗ ᐃᓚᒋᔭᐅᔪᑦ ᐊᒻᒪᓗ/ᐅᕝᕙᓘᓐᓂᑦ 
ᑭᖑᕝᕕᖅᑎᒋᔭᖏᑦ ᑲᑎᒪᖃᑕᐅᓪᓗᑎᒃ ᐅᖄᓚᐅᑎᒃᑯᑦ ᐊᔪᓐᖏᑎᑕᑲᐅᓪᓗᑎᒃ ᒪᓕᒐᕋᓛᖏᑎᒍᑦ 
ᑯᐊᐳᕇᓴᓐᑯᑦ.  
 
 
1. ᐱᒋᐊᖅᑎᑕᐅᓂᖅ 
 
ᒥᔅᑕ ᐅᕼᐅᑲᓐᓄᐊᒃ, ᐃᒃᓯᕙᐅᑕᖓ ᑲᑎᒪᔩᑦ ᑯᐊᐳᕇᓴᒃᑯᑦ ᐃᒻᒥᓂᒃ ᓇᓗᓇᐃᓚᐅᖅᐳᖅ ᐃᓚᒋᔭᐅᔪᓄᑦ, 
ᐊᒻᒪᓗ ᐃᓘᓇᑎᒃ ᑐᓐᖓᓱᒃᑎᑦᑐᓂᒋᑦ ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖓᓄᑦ ᓄᓇᕗᒻᒥ ᓱᒃᑲᔪᒃᑯᑦ 
ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᓐᑯᑦ.  
 
ᓇᓗᓇᐃᖅᓯᓚᐅᕐᒥᔪᖅ ᓗᐊᕋᐃᓐ ᑖᒪᔅᒥᒃ, ᑎᑎᕋᖅᑎᖓ-ᑮᓇᐅᔭᓕᕆᔨᖓ ᓄᓇᕗᒻᒥ ᓱᒃᑲᔪᒃᑯᑦ 
ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᒃᑯᑦ, ᐊᒻᒪᓗ ᑐᓴᖅᑎᑎᓪᓗᓂ ᐃᓚᒋᔭᐅᔪᓂᒃ ᑎᑎᕋᖅᑎᐅᓂᐊᕐᕋᒥ ᑕᒫᓂ 
ᐊᕐᕌᒎᑕᒫᑦ ᑲᑎᒪᓂᕐᔪᐊᕐᒥ.  
 
ᑕᐃᒪᓗ ᐅᐸᒃᓯᒪᔪᓂᒃ ᐊᑎᖏᓐᓂᒃ ᑕᐃᓯᖃᑦᑕᓕᓚᐅᕆᕗᖅ ᑲᖏᖅᖠᓂᕐᒥ.  
 
ᒥᔅ. ᑖᒪᔅ ᑎᑎᕋᓚᐅᖅᐳᖅ ᑲᑎᒪᖃᑕᐅᔪᓂᒃ ᐅᐸᒃᓯᒪᔪᓂᒃ ᐃᒫᒃ:  
ᔭᐃᒥᓯ ᓵᓐᑎ  
ᑎᐅᕈᓪ ᐅᕼᐅᑲᓐᓄᐊᒃ  
ᐹᑐᕆᒃ ᑕᒎᓐᓈᖅ  
 
ᑎᑎᕋᓕᓚᐅᕆᕗᕐᑕᐅᖅ ᑲᑎᒪᖃᑕᐅᔪᓂᒃ ᐅᖄᓚᐅᑎᒃᑯᑦ.  
 
ᑕᐃᕕᑦ ᕘᓪᕼᐊᓐ  
ᐋᑕᒥ ᐃᑦᑐᐊᕐᓯᐊᖅ  
ᕌᐳᑦ ᒪᑲᓚᐃᓐ  
ᒪᐃᒃ ᐱᐅᕆ  
ᒪᑕᓖ ᖁᒻᒧᐊᖅᑐᖅ 
  
ᑲᑎᒪᖃᑕᐅᓚᐅᕐᒥᔪᖅᑕᐅᒃ ᐃᓚᒋᔭᐅᖏᑦᑑᒃ ᐅᑯᐊ:  
ᑕᐃᕕᑦ ᓯᒥᑦ 
ᓗᐊᕋᐃᓐ ᑖᒪᔅ 
 
 
2. ᓇᓗᓇᐃᖅᑕᐅᓂᖓ ᖃᐅᔨᒃᑲᐃᔾᔪᑎ ᑲᑎᒪᓂᕐᒧᑦ   
 
ᒥᔅᑕ ᐅᕼᐅᑲᓐᓄᐊᒃ ᓇᓗᓇᐃᖅᓯᓕᓚᐅᕐᕆᕗᖅ ᖃᐅᔨᑲᐃᔾᔪᑎᒥᒃ ᑲᑎᒪᓂᕐᒧᑦ ᑎᑎᕋᖅᑕᐅᔪᖃᓚᐅᕐᒪᑦ 
ᓄᓇᑦᓯᐊᖅ ᓂᐅᔅᑯᑎᒍᑦ ᐃᐳᕈ 11-ᐸᐅᑎᓪᓗᒍ. ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐃᔾᔪᑏᑦ ᑎᓕᓯᓯᒪᓚᐅᖅᑐᑦ ᓄ 
ᑕᓂᒃ ᑲᑎᒪᔨᐅᓕᖅᑐᓂᒃ ᑐᓂᓯᖁᔨᓯᒪᓪᓗᑎᒃ ᐃᓚᒋᔭᐅᔾᔪᑎᖏᑕ ᑎᑎᕋᖅᕕᐊᓂᒃ ᑐᖔᓂ ᐃᐳᕈ 25 
ᑎᑎᕋᖅᑕᐅᓯᒪᔪᓐᓇᖁᓪᓗᒋᑦ ᐃᐳᕈ 29-ᒥ.  

ᐊᒻᒪᓗᒃᑕᐅᖅ, ᑲᑎᒪᔾᔪᑎᔅᓴᓄᑦ ᖃᐅᔨᒃᑲᐃᔾᔪᑎ ᑲᑎᒪᓂᕐᒧᑦ ᐊᒻᒪᓗ ᑎᑎᕋᖅᕕᒃ ᑭᖑᕝᕕᖅᑎᐅᔪᓄᑦ 
ᐊᐅᓚᖅᑎᑕᐅᓚᐅᕐᒥᔪᑦ ᑎᑎᖅᑲᓂᐊᖅᕕᒃᑯᑎᒍᑦ ᒪᓕᒃᑐᑎᒃ ᒪᓕᒐᕋᓛᖏᓐᓂᒃ ᑯᐊᐳᕇᓴᒃᑯᑦ ᐃᐳᕈ 16-
ᖑᑎᓪᓗᒍ ᑲᑎᒪᔨᓕᒫᓄᑦ. ᖃᐅᔨᒃᑲᐃᔾᔪᑏᑦ ᐊᒻᒪᓗ ᑎᑎᕋᖅᑕᐅᓂᕐᒧᑦ ᐅᓪᓗᐊ ᑎᑎᕋᖅᑕᐅᓚᐅᕐᒥᔪᖅ 
ᒪᓕᒃᑐᑎᒃ ᒪᓕᒐᕋᓛᖏᓐᓂᒃ ᑯᐊᐳᕇᓴᓐᑯᑦ. ᓄᑕᓂᒃ ᐃᓚᒋᔭᐅᓂᕐᒧᑦ ᑎᑎᕋᕆᐊᓕᓐᓄᑦ ᐱᔭᐅᓯᒪᔪᑦ ᐃᐳᕈ 
25-ᒥᓂᒃ ᑐᓂᔭᐅᒐᔭᖅᑐᑦ ᓄᑖᓄᑦ ᑲᑎᒪᔨᓄᑦ ᓯᕗᓪᓕᖅᐹᒥ ᑲᑎᒪᓂᖃᑦᑎᓪᓗᒋᑦ.  
 
ᐊᐱᕆᕗᖅ ᑲᑎᒪᔨᓂᒃ ᐊᓯᒃᑲᓐᓂᖏᓐᓂᒃ ᓴᖅᑮᔪᒪᒻᒪᖔᑕ ᑲᑎᒪᔾᔪᑎᔅᓴᒥ ᐊᓯᖏ ᐱᓕᕆᐊᒃᓴᑎᒍᑦ, ᐊᒻᒪᓗ 
ᐱᖁᔨᕗᖔᕈᑎᒃᑯᑦ ᐊᖏᖅᑕᐅᖁᓪᓗᓂᖏᑦ ᑲᑎᒪᔾᔪᑎᔅᓴᑦ.  
 
 
2008 ᐊᕐᕌᒍᑕᒫᖅᓯᐅᒥᒃ ᑲᑎᒪᓂᖃᑦᑎᓪᓗᖏᑦ ᑐᑭᑖᕈᑎ #1 
 
ᐱᖁᔨᕗᖔᕈᑦ ᐱᒋᐊᖅᑎᑕᐅᔪᖅ ᐹᑐᕆ ᑕᒍᓐᓈᒧᑦ, ᐊᐃᑉᐱᖅᑕᐅᓪᓗᓂ ᔭᐃᒥᓯ ᓵᓐᑎᒧᑦ, ᐊᒻᒪᓗ 
ᐃᓘᓇᖏᓐᓄᑦ ᐊᖏᖅᑕᐅᓪᓗᓂ, ᑖᓐᓇ ᑐᑭᑖᕈᑎᐅᔪᖅ ᐊᖏᖅᑕᐅᓚᐅᖅᑐᖅ:  
 
ᐋᖅᑭᒃᑕᐅᓕᕐᓕ ᑖᒃᑯᐊ ᑲᑎᒪᔾᔪᑎᒃᓴᖏᑦ ᐊᕐᕌᒍᑕᒫᑦ ᑲᑎᒪᓂᖃᑦᑎᓪᓗᒋᑦ ᓄᓇᕗᒻᒥ ᓱᒃᑲᔪᒃᑯᑦ 
ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᓐᑯᑦ ᑐᓂᔭᐅᓚᐅᖅᑐᑦ ᐱᖃᓯᐅᑎᓪᓗᓂ ᖃᐅᔨᒃᑲᐃᔾᔪᑎ ᑲᑎᒪᓂᕐᒥᒃ ᐃᐳᕈ 
30-ᖑᑎᓪᓗᒍ, 2008 ᒫᓐᓇᐅᔪᖅ ᓈᒻᒪᒋᔭᐅᕗᖅ ᐋᖅᑭᒋᐊᖅᑕᐅᖏᑦᑐᓂ.  
 
 
3.   ᑲᑎᒪᔩᑦ ᐊᒥᓲᓂᖏᑦ ᓇᒻᒪᒃᑲᓗᐊᕐᒪᖔᑕ ᖃᐅᔨᓇᓱᐊᕐᓂᖅ (10% ᑲᑎᒪᔩᑦ ᐃᐳᕈ 29, 2008-ᒥ)  
  
ᒥᔅᑕ ᐅᕼᐅᑲᓐᓄᐊᒃ ᐅᖃᐅᓯᖃᓕᓚᐅᕐᕆᕗᖅ ᑲᑎᒪᔩᑦ ᓈᒻᒪᒋᐊᖃᕐᓂᖏᓐᓄᑦ ᐅᓄᕐᓂᖏᑎᒍᑦ. ᒪᓕᒐᕋᓛᖓ 
ᑯᐊᐳᕇᓴᒃᑯᑦ 10-ᐳᓴᓐᖓᑎᒍᑦ ᐅᐸᒃᓯᒪᔪᖃᕆᐊᓕᒃ ᑲᑎᒪᔨᖏᓐᓂᒃ ᐊᑐᓂᒃ ᐃᓚᒋᔭᐅᕕᒋᔭᖏᓐᓂ 
ᑯᐊᐳᕇᓴᓐᑯᓐᓄᑦ ᐃᓚᐅᔪᓐᓇᕐᓂᐊᕐᒪᑕ (ᐅᕝᕙᓘᓐᓂᑦ ᑭᖑᕝᕕᖅᑎᖃᕐᓂᒃᑯᑦ) ᐅᐸᓐᓂᒃᑯᑦ ᐅᕝᕙᓘᓐᓂᑦ 
ᐅᖄᓚᐅᑎᒃᑯᑦ ᑲᑎᒪᓂᒃᑯᑦ.  
 
ᐃᐳᕈᖑᑎᓪᓗᒍ 30, 2008 71-ᖑᓚᐅᖅᑐᑦ ᓄᓇᕗᒻᒥ ᓄᓇᖃᑦᑎᐅᔪᑦ ᐃᓚᒋᔭᐅᔪᑦ ᐱᔭᐅᓯᒪᓪᓗᑎᓪᓗ 
ᑎᑎᕋᖅᕕᖏᑦ ᐊᒻᒪᓗ ᑲᑎᒪᔨᓄᑦ ᐊᖏᖅᑕᐅᓪᓗᑎᒃ, ᐊᒻᒪᓗ ᓂᕈᐊᕐᓂᐅᓚᐅᖅᑐᖅ ᓯᕗᓂᐊᒍᑦ ᑲᑎᒪᑎᓪᓗᒋᑦ 
ᐋᖅᑭᓯᑦᑎᐊᕐᓚᐅᕐᒪᑕ 7-ᐸᓂᒃ ᐃᓄᓐᓂᒃ ᐊᑐᖅᑕᐅᔭᕆᐊᓕᓐᓂᒃ ᒪᓕᒃᑎᐊᖅᑐᑎᒃ 10-ᐳᓴᓐᑎᒃᑯᑦ ᓄᓇᕗᒻᒥ 
ᓄᓇᖃᑦᑎᐅᓗᑎᒃ ᐅᐸᒃᓯᒪᔪᑦ ᑲᑎᒪᓂᕐᒧᑦ ᐅᕝᕙᓘᓐᓂᑦ ᐅᖄᓚᐅᑎᒃᑯᑦ ᑲᑎᒪᓂᖃᑦᑎᓪᓗᖏᑦ. 
ᑎᑎᕋᖅᓯᒪᔪᒃᑯᑦ ᑭᖑᕝᕕᖅᑎᐅᔪᓂᒃ ᐱᔪᖃᓚᐅᖏᑦᑐᖅ ᑯᐊᐳᕇᓴᓐᑯᑦ ᐃᓚᒋᔭᐅᔪᓄᑦ ᑭᒡᒐᑐᖅᑕᐅᒍᑎᒃ 
ᑭᖑᕝᕕᖅᑎᖃᕐᓂᒃᑯᑦ.  
 
ᐅᖃᑦᑐᓂ ᑖᒃᑯᐊ ᑯᐊᐳᕇᓴᓐᑯᑦ ᐊᑕᐅᓯᕐᒥᒃ (1) ᒐᕙᒪᒃᑯᑦ ᑲᑐᔾᔨᖃᑎᒋᖏᓐᓂᒃ ᐃᓚᒋᔭᐅᔪᖁᑎᖃᒻᒪᑕ 
(ᓄᓇᕗᑦ ᒐᕙᒪᒃᑯᑦ ᑭᒡᒐᖅᑐᑕᐅᔪᖅ ᐱᓕᕆᕕᐊᓂᒃ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ) 
ᐊᒻᒪᓗ ᐊᑕᐅᓯᕐᒥᒃ (1) ᒐᕙᒪᒃᑯᓃᖔᖏᑦᑐᒥᒃ ᐃᓚᒋᔭᐅᔪᒥᒃ (ᓄᓇᕗᑦ ᑐᓐᖓᕕᒃᑯᑦ) ᐊᒻᒪᓗ ᑭᒡᒐᖅᑐᐃᔨᖏᑦ 
ᑖᒃᑯᐊ ᑲᑐᔾᔨᖃᑎᖐᑦ ᐅᐸᒃᓯᒪᕗᑦ.  
 
ᒪᓕᒃᑐᓂ ᑖᒃᓱᒥᖓ ᐊᐱᕆᓚᐅᖅᐳᖅ ᑖᒃᑯᐊ ᑲᑎᒪᔾᔪᑎᒥᓃᑦ ᑎᑎᕋᖅᓯᒪᓗᑎᒃ ᐋᒡᖔᖅᑐᖃᖏᓐᓂᖓᓂᒃ 
ᐋᖅᑭᒃᓯᒪᓂᖓᓄᑦ ᑲᑎᒪᓂᐅᑉ, ᓈᒻᒪᓐᓂᖏᓐᓄᑦ ᑲᑎᒪᔩᑦ ᑲᑎᒪᓗᑎᒃ, ᐊᒻᒪᓗ ᑲᑎᒪᓂᖅ 
ᐱᒋᐊᖅᑎᑕᐅᓯᒪᓕᖅᑐᓂ ᐊᒻᒪᓗ ᑲᑎᒪᓂᖃᑦᑎᐊᓕᖅᑐᑎᒃ 2008 ᐊᕐᕌᒎᑕᒫᖅᓯᐅᑎᖓᓐᓂᒃ ᑖᒃᑯᐊ ᓄᓇᕗᒻᒥ 
ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᓐᑯᑦ.   

4. ᓈᒻᒪᒋᔭᐅᓂᖏᑦ ᑲᑎᒪᔾᔪᑎᒥᓃᑦ ᒫᑦᓯ 2007-ᐸᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ   
 
ᒥᔅᑕ ᐅᕼᐅᑲᓐᓄᐊᒃ ᓇᓗᓇᐃᖅᓯᕗᖅ ᑖᒃᑯᐊ ᑭᖑᓪᓕᖅᐹᒥ ᐊᕐᕌᒎᑕᒫᖅᓯᐅᑎᒥᒃ ᑲᑎᒪᓂᖃᓚᐅᕐᒪᑕ ᒫᑦᓯ 23, 
2007. ᒫᑦᓯᒥ 31, 2006-ᒥ ᑮᓇᐅᔭᐃᑦ ᑎᑎᕋᖅᓯᒪᓂᖏᑦ ᓈᒻᒪᒋᔭᐅᓚᐅᖅᓯᒪᒻᒪᑕ ᐊᒻᒪᓗ ᒫᓐᓇᐅᔪᖅ 7 
ᓂᕈᐊᖅᑕᐅᓯᒪᔪᑦ ᑲᑎᒪᔩᑦ ᓂᕈᐊᖅᑕᐅᓪᓗᑎᒃ, ᐱᓕᕆᖃᑎᖃᕐᓂᐊᕐᒪᑕ ᒪᕐᕉᓐᓂᒃ ᐊᐅᓚᑦᑎᔩᓐᓂᒃ 
ᑎᒃᑯᐊᖅᑕᐅᓯᒪᔫᒃ ᑖᒃᑯᓇᓐᖓᑦ ᓄᓇᕗᑦ ᒐᕙᒪᒃᑯᓐᓂᑦ (ᐊᑕᐅᓯᖅ ᑲᑎᒪᔨ) ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂᑦ 
(ᐊᑕᐅᓯᖅ ᑲᑎᒪᔨ) ᑖᒃᑯᐊᓗ ᑲᑎᒪᔨᑐᐊᖑᔫᒃ ᒐᕙᒪᒃᑯᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᒐᕙᒪᒃᑯᓃᖔᖓᖏᑦᑐᑦ 
ᐃᓚᒋᔭᐅᔪᖁᑎᖏᑦ ᑖᒃᑯᐊ NBDC-ᑯᑦ. ᑲᑎᒪᔾᔪᑎᒥᓂᖏᑦ ᑭᖑᓪᓕᖅᐹᒥ ᐊᕐᕌᒍᑕᒫᖅᓯᐅᑎᒥᒃ 
ᑲᑎᒪᓂᖃᑦᑎᓪᓗᒋᑦ ᐃᓕᔭᐅᓯᒪᔪᑦ ᑯᐊᐳᕇᓴᒃᑯᑦ ᖃᕋᓴᐅᔭᒃᑯᑦ ᑐᑭᓯᒋᐊᖅᕕᖓᓄᑦ. ᐅᖃᑦᑐᓂ ᓯᕗᓂᐊᒍᑦ 
ᖃᐅᔨᒃᑲᐃᔾᔪᑎᑦ ᐃᔪᒋᔭᐅᔪᑦ ᐊᑐᕈᓐᓇᖃᑦᑕᖅᓯᒪᕗᑦ ᖃᕋᓴᐅᔭᒃᑯᑦ ᕿᒥᕐᕈᓇᓱᐊᖅᑐᑎᒃ ᑲᑎᒪᔾᔪᑎᒥᓂᖏᓐᓂᒃ 
ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᖏᑦ. ᐱᖁᔨᕗᖔᖁᑎᒃᑯᑦ ᓇᒻᒪᒋᔭᐅᖁᕙᐃᑦ ᑲᑎᒪᔾᔪᑎᒥᓃᑦ 2007-ᐸᒥ 
ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᐃᒪᐃᓕᖓᓗᓂ: 
 
2008 ᐊᕐᕌᒍᑕᒫᖅᓯᐅᒥᒃ ᑲᑎᒪᓂᖃᑦᑎᓪᓗᖏᑦ ᑐᑭᑖᕈᑎ #2: 
 
ᐱᖁᔨᕗᖔᕈᑎ ᐱᒋᐊᖅᑎᑕᐅᔪᖅ ᒪᐃᒃ ᐱᐅᕆᒧᑦ, ᐊᐃᑉᐱᖅᑕᐅᓪᓗᓂ ᐹᑉ ᒪᑲᓚᐅᓐᒧᑦ, ᐊᒻᒪᓗ 
ᐃᓘᓐᓇᖏᓐᓄᑦ ᐊᖏᖅᑕᐅᓪᓗᓂ, ᐊᒻᒪᓗ ᐱᖁᔨᕗᖔᕈᑎ ᑲᔪᓯᑎᑕᐅᕗᖅ: 
 
ᐋᖅᑭᒃᑕᐅᓕᕐᓕ ᑖᒃᑯᐊ ᑲᑎᒪᔾᔪᑎᒥᓃᑦ 2007-ᐸᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᒫᑦᓯ 23, 
2007-ᐸᒥ ᐃᓕᔭᐅᓯᒪᓂᖏᑦ ᑯᐊᐳᕇᓴᓐᑯᑦ ᖃᕋᓴᐅᔭᒧᑦ ᒪᓕᓪᓗᒋᑦ ᑕᐃᒪᐃᒻᒪᑦ ᓈᒻᒪᒋᔭᐅᓕᕐᓕᑦ 
ᐊᒻᒪᓗ ᐊᖏᖅᑕᐅᓗᑎᒃ ᓴᖅᑭᑕᐅᓂᖏᑦ ᒪᓕᓪᓗᒋᑦ ᑲᑎᒪᔨᓄᑦ.  
 
 
5. ᑐᓂᔭᐅᓂᖓ ᐊᒻᒪᓗ ᐃᓱᒪᔅᓴᖅᓯᐅᕈᑕᐅᓂᖓ ᐊᖓᔪᖅᑳᑉ ᐅᓂᒃᑳᖓ  
 
ᒥᔅᑕ ᐅᕼᐅᑲᓐᓄᐊᒃ ᖃᐃᖁᓚᐅᕐᕆᕚ ᐊᖓᔪᖅᑳᖓ NBDC-ᑯᑦ, ᒥᔅᑕ ᑕᐃᕕᑦ ᓯᒥᑦ, ᐅᓂᒃᑳᕈᓐᓇᖁᓪᓗᒍ.  
 
ᒥᔅᑕ ᓯᒥᑦ ᐅᖃᓕᒫᓚᐅᖅᐳᖅ ᐊᖓᔪᖅᑳᑉ ᐅᓂᒃᑳᖏᓐᓂᒃ. ᐅᓂᒃᑳᖅᑐᓂ ᐱᓕᕆᐊᕐᕆᖃᑦᑕᖅᓯᒪᔭᖏᓐᓂᒃ 
ᑖᒃᑯᐊ NBDC-ᑯᑦ ᐊᒻᒪᓗ ᑖᓐᓇ ᕿᓂᖅ ᖃᕋᓴᐅᔭᓕᕆᔾᔪᑎ. ᓇᓗᓇᐃᖅᓯᓪᓗᓂ ᑖᒃᑯᐊ NBDC-ᑯᑦ 
ᐱᓕᕆᐊᕐᕆᔭᖏᓐᓂᒃ ᓄᓇᕗᒻᒥ, ᐊᒻᒪᓗ ᐊᒃᑐᐊᓂᕆᔭᖓ ᕿᓂᕐᒧᑦ. ᐅᖃᑦᑐᓂ ᑖᒃᑯᐊ NBDC-ᑯᑦ 
ᐊᐅᓚᑦᑎᖏᑦᑐᑦ ᕿᓂᕐᒥᒃ, ᐊᒻᒪᓗ ᑖᒃᑯᐊ SSI Micro ᐊᐅᓚᑦᑎᔪᑦ ᑖᒃᓱᒥᖓ ᓵᓚᖃᓚᐅᖅᓯᒪᒻᒪᑕ NBDC-
ᑯᑦ ᑐᒃᓯᕋᐅᑎᖓᓂᒃ ᐊᑭᑦᑐᕋᐅᑎᔪᒪᔪᓄᑦ. NBDC-ᑯᑦ ᑮᓇᐅᔭᖅᑖᖃᑦᑕᖏᑦᑐᑦ ᑖᒃᑯᓇᓐᖓᑦ ᕿᓂᖅ-ᑯᓐᓂᑦ.  
 
ᒥᔅᑕ ᓯᒥᑦ ᓇᓗᓇᐃᖅᓯᓚᐅᕐᒥᔪᖅ ᑖᒃᑯᐊ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᐊᒻᒪᓗ 
ᐊᐃᕙᔾᔪᑎᖓᓂᒃ ᑕᕝᕙᓂ ᐊᖓᔪᖅᑳᑉ ᐅᓂᒃᑳᖓᓂ. ᐅᓂᒃᑳᖅᑐᓂ ᓂᕆᐅᓐᓂᕋᖅᑐᓂ ᑕᒪᓐᓇ 
ᐊᐃᕙᔾᔪᑎᐅᔪᖅ ᐋᖅᑭᒃᑕᐅᓂᐊᕐᕆᐊᖓᓂᒃ ᓯᕗᓂᐊᒍᑦ ᑭᖑᓪᓕᐅᑉ ᔫᓂᐅᓛᖅᑐᒥ 
ᐃᖅᑲᑦᑐᐃᕕᒃᑰᑕᐅᓂᐊᕐᓂᖓᑕ ᐅᓪᓗᖓᓂᒃ.  
  
ᓇᓗᓇᐃᖅᓯᑲᓐᓂᖅᑐᓂᓗ ᖃᕋᓴᐅᔭᒃᑯᑦ ᑕᑯᒃᓴᐅᔪᓐᓇᐅᑎᖓ ᐊᒃᓱᕈᕈᑎᐅᕙᑦᑐᓂᒃ ᕿᕐᓂᖅᒧᑦ, ᑖᓐᓇ 
ᐅᓪᓗᒥᐅᔪᖅ ᒐᕙᒪᑐᖃᒃᑯᑦ ᐃᑲᔫᑎᐅᔪᖅ ᓯᕗᓪᓕᖅᐹᖏᓐᓇᖏᓂᒃ 2000 ᖃᕋᓴᐅᔭᓕᕆᔾᔪᑎᒧᑦ ᐃᓚᐅᔪᒪᔪᑦ 
ᐊᑐᕐᒪᑦ, ᐅᓄᕐᓂᖅᓴᐅᑎᓪᓗᒋᑦ 4000-ᓄᑦ, ᐊᒻᒪᓗ ᖃᕋᓴᐅᔭᓕᕆᓂᕐᒧᑦ ᐊᐅᓚᑦᑎᔨᖓ 
ᑲᔪᓯᒍᓐᓇᐃᓕᐅᖅᑲᔪᖅ ᐱᑕᖃᒃᑲᓂᓐᖏᑎᓪᓗᒍ ᐊᓯᒃᑲᓐᓂᖏᓐᓂᒃ ᖃᕋᓴᐅᔭᒃᑯᑦ ᑕᑯᒃᓴᐅᔪᓐᓇᐅᑎᓂᒃ 
ᑕᒪᒃᑯᓄᖓ ᐱᔪᒪᖃᑦᑕᖅᑐᓄᑦ ᐅᖓᑖᓃᑦᑐᑦ 2000.  

ᒥᔅᑕ ᓯᒥᑦ ᓇᓗᓇᐃᖅᑎᕆᓚᐅᖅᐳᖅ ᐋᖅᑭᒃᓯᒪᓂᓪᓗᐊᑕᖏᓐᓂᒃ ᓄᑖᑉ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᑉ 
ᑕᒪᑐᒥᖓᐃᓐᓇᖅ ᖃᕋᓴᐅᔭᓕᕆᓂᕐᒧᑦ ᕿᓂᖅ ᐱᔪᒪᔭᐅᔪᓂᒃ ᐱᑦᔪᑎᖃᔾᔮᖏᑦᑐᖅ, ᓄᑖᓂᑦᑕᐅᖅ 
ᐱᓕᕆᐊᒃᓴᓂᒃ ᐃᓕᔭᐅᓂᐊᖅᑐᓂᒃ ᑐᒃᓯᕋᐅᑎᓄᑦ ᐊᑭᑦᑐᕋᐅᑎᔾᔪᑎᓂᒃ ᐱᓕᕆᐊᖑᒍᓐᓇᖁᓪᓗᒋᑦ ᓄᑖᑦ 
ᐱᔪᒫᕆᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᖃᐅᔨᓴᖅᑐᖃᒻᒪᕆᑦᑎᓪᓗᒍ. ᐅᖃᕆᐊᖅᑲᓂᖅᑐᓂ ᑖᒃᑯᐊ NBDC-ᑯᑦ 
ᐱᓕᕆᓂᐊᕐᒪᑕ ᓄᑖᑦ ᐱᓕᕆᔾᔪᑎᐅᔪᑦ ᐱᓕᕆᐊᖑᑦᑎᐊᕐᕋᓗᐊᕐᒪᖔᑕ ᐊᒻᒪᓗ ᐊᐅᓚᑕᐅᓗᑎᒃ 
ᓇᒻᒥᓂᖃᑦᑎᐅᔪᓄᑦ.   
 

ᒥᔅᑕ ᓯᒥᑦ ᓇᓗᓇᐃᖅᓯᓕᓚᐅᕐᒥᔪᖅ NBDC-ᑯᑦ ᐊᐅᓚᓂᕆᔭᖏᑕ ᑮᓇᐅᔭᖁᑎᓪᓗᐊᑕᖏᓐᓂᒃ, ᐊᒻᒪᓗ 
ᐱᓕᕆᐊᕐᕆᔭᕆᐊᖃᑦᑕᖏᑦ NBDC-ᑯᑦ ᑮᓇᐅᔭᖅᑖᕋᓱᐊᖅᑎᓪᓗᖏᑦ ᓈᒻᒪᑦᑐᓂᒃ ᐊᐅᓚᓂᕆᔭᖓᓄᑦ, ᐊᒻᒪᓗ 
ᖁᔭᓐᓇᒦᖅᑐᓂᒋᑦ ᑲᑎᒪᔩᑦ ᐃᓚᐅᑎᑕᐅᔪᓐᓇᕐᓂᕐᒥᓄᑦ ᑕᒪᑐᒧᖓ ᐱᓕᕆᓂᐅᔪᒧᑦ.  
 
ᒥᔅᑕ ᐅᕼᐅᑲᓐᓄᐊᖅ ᖁᔭᓐᓇᒦᓚᐅᖅᑐᖅ ᒥᔅᑕ ᓯᒥᑦᒥᒃ ᐅᓂᒃᑳᕆᔭᖏᓐᓄᑦ. ᒥᔅᑕ ᐅᕼᐅᑲᓐᓄᐊᒃ ᒪᑐᐃᖅᓯᕗᖅ 
ᑲᑎᒪᔩᑦ ᐅᖃᐅᓯᖃᕈᓐᓇᖅᓯᓪᓗᑎᒃ ᐅᓂᒃᑳᒥᒃ.  
 
ᒥᔅᑕ ᐃᑦᑐᐊᕐᓯᐊᖅ ᐊᐱᕆᓚᐅᖅᑐᖅ ᖃᑦᑎᑲᓐᓂᕐᓂᒃ ᑮᓇᐅᔭᖁᑎᓪᓗᐊᑕᓂᒃ ᐱᒃᑲᓐᓂᕆᐊᖃᒻᒪᖔᑕ.  
 
ᒥᔅ ᑖᒪᔅ ᑭᐅᓚᐅᖅᑐᖅ ᑖᒃᑯᐊ NBDC-ᑯᑦ ᐊᓯᒃᑲᓐᓂᖏᓐᓂᒃ ᑮᓇᐅᔭᖅᑖᕆᐊᓖᑦ $250,000-ᓂᒃ 
ᑮᓇᐅᔭᖁᑎᓪᓗᐊᑕᕆᓂᐊᖅᑕᖏᓐᓂᒃ ᐊᐅᓚᑦᑎᑦᑎᐊᕈᓐᓇᖁᓪᓗᒋᑦ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑐᖏᓐᓂᒃ. 
ᑐᓴᖅᑎᑎᓪᓗᓂ ᑲᑎᒪᔨᓂᒃ ᑐᒃᓯᕋᓚᐅᕐᕋᒥ ᐊᓯᒃᑲᓐᓂᖏᓐᓂᒃ $100,000 ᑖᒃᑯᓇᓐᖓᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓂᓪᓗ, ᐊᒻᒪᓗ ᓂᕆᐅᑉᐳᖅ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᐃᓄᓕᕆᔨᑐᖃᒃᑯᑦ 
ᑐᓂᓯᒍᓐᓇᓂᐊᕐᕆᐊᖏᓐᓂᒃ $150,000-ᑲᓂᕐᓂᒃ ᑲᑎᓪᓗᑎᒃ ᑮᓇᐅᔭᖁᑎᓪᓗᐊᑕᐅᓂᐊᖅᑐᓂᒃ NBDC-ᑯᑦ. 
ᑖᓐᓇᓗ ᖄᖓᒎᓐᓂᐊᖅᑐᖅ ᒫᓐᓇᐅᔪᖅ $200,000 ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᑐᓂᖃᑦᑕᖅᑕᖏᑕ ᐅᓪᓗᒥᐅᔪᖅ. ᑲᑎᓪᓗᒋᑦ ᑮᓇᐅᔭᑦ ᐃᒪᓐᓇ $450,000 ᓈᒻᒪᓂᐊᖅᑐᑦ ᒪᕐᕉᓐᓂᒃ 
ᐅᓪᓗᓗᒃᑖᒧᑦ ᐃᖅᑲᓇᐃᔭᖅᑎᖃᕈᓐᓇᓂᕐᒧᑦ ᐊᒻᒪᓗ ᑮᓇᐅᔭᖅᑐᕈᑎᓄᑦ. ᐱᓕᕆᐊᒃᓴᒧᑦ ᑮᓇᐅᔭᐃᑦ 
ᖄᖓᒎᖓᒐᔭᖅᑐᑦ ᐊᐅᓚᔾᔪᑎᖏᑕ.  
 
ᒥᔅᑕ ᒪᑲᓚᐃᓐ ᐊᓕᐊᓇᐃᒋᓚᐅᖅᐹ ᐊᖓᔪᖅᑳᖅ ᐅᓂᒃᑳᑎᐊᖅᑐᒻᒪᕆᐊᓘᓂᖓᓄᑦ. ᐅᖃᑦᑐᓂᒃ ᑖᓐᓇ 
ᐅᓂᒃᑳᖅ ᓇᓗᓇᐃᖅᓯᑎᐊᕐᒪᑦ ᑕᐅᑐᒐᕆᔭᐅᔪᒥᒃ ᖃᕋᓴᐅᔭᓕᕆᓂᕐᒥᒃ ᓄᓇᕗᒻᒥ.  
 
ᒥᔅ ᖁᒻᒧᐊᖅᑐᖅ ᖁᔭᒋᔪᒪᓚᐅᕐᒥᔭᖏᑦ ᑕᒪᒃᑮᒃ ᒥᔅᑕ ᓯᒥᑦ ᐊᒻᒪᓗ ᒥᔅ ᑖᒪᔅ ᐱᓕᕆᓂᕆᓚᐅᖅᑕᖏᓐᓄᑦ 
ᐊᕐᕌᒍᒥ ᖄᖏᖅᑐᒥ, ᐱᓗᐊᖅᑐᒥᒃ ᑕᒪᑐᒧᖓ QEC-ᒧᑦ ᐱᑦᔪᑕᐅᔪᒥᒃ. ᖁᔭᓐᓇᒦᖅᑐᓂᓗ ᑲᑎᒪᔨᓕᒫᓂᒃ, 
ᐊᒻᒪᓗ ᐊᓕᐊᓇᐃᒋᓪᓗᓂᒋᑦ ᐱᓕᕆᓂᖏᓐᓄᑦ. ᒥᔅ ᖁᒻᒧᐊᖅᑐᖅ ᐅᖃᓚᐅᖅᑐᖅ ᑖᓐᓇ ᐊᕐᕌᒍᓄᑦ ᑕᓪᓕᒪᓄᑦ 
ᐸᕐᓇᑕᐅᓯᒪᔪᖅ ᐱᐅᓪᓚᕆᓐᓂᕋᖅᑐᓂᐅᒃ - ᐊᑎᖓ, “ᑲᒪᒋᔭᖃᕐᓂᖅ ᖃᕋᓴᐅᔭᒃᑯᑦ , ᐊᖅᑯᑎᒋᓂᐊᖅᑕᕗᑦ” 
ᐃᑲᔪᕐᓂᖃᒻᒪᕆᑦᑐᖅ ᓇᓗᓇᐃᖅᓯᑎᐊᖅᑐᓂ. ᐅᖃᑦᑐᓂᓗ ᐱᐅᓪᓚᕆᒃᑲᔭᕐᒪᑦ ᑮᓇᐅᔭᖁᑎᓪᓗᐊᑕᐅᓂᐊᖅᑐᓂᒃ 
ᐱᔪᓐᓇᕈᑦᑕ ᑕᒪᒃᑯᓇᓐᖓᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᐊᒥᓱᐊᓘᒻᒪᑕ ᐊᑐᖃᑦᑕᖅᑐᑦ ᐃᓄᐃᑦ 
ᖃᕋᓴᐅᔭᓕᕆᔾᔪᑎᒥᒃ.  
 
6. ᑐᓂᔭᐅᓂᖓ ᐊᒻᒪᓗ ᐃᓱᒪᔅᓴᖅᓯᐅᕈᑕᐅᓂᖓ ᑮᓇᐅᔭᐃᑦ ᑎᑎᕋᖅᓯᒪᔪᖏᑦ ᑯᐊᐳᕇᓴᓐᑯᑦ 

ᑮᓇᐅᔭᖅᑐᕈᑎᐊᑕ ᐊᕐᕌᒍᐊᑕ ᐃᓱᓕᒃᕕᖓᓄᑦ ᒫᑦᓯ 31, 2007, ᐊᒻᒪᓗ ᐅᓂᒃᑳᖓ ᑮᓇᐅᔭᓂᒃ 
ᖃᐅᔨᓴᖅᑎᒻᒪᕆᐅᑉ  

 
ᒥᔅᑕ ᐅᕼᐅᑲᓐᓄᐊᒃ ᐅᖃᐅᓯᖃᓕᓚᐅᕐᕆᕗᖅ ᑮᓇᐅᔭᐃᑦ ᑎᑎᕋᖅᑕᐅᓯᒪᓂᖏᓐᓂᒃ ᑯᐊᐳᕇᓴᓐᑯᑦ. 
ᓇᓗᓇᐃᖅᓯᓪᓗᓂ ᑖᒃᑯᐊ 2007 ᑮᓇᐅᔭᓂᒃ ᖃᐅᔨᓴᖅᑎᒻᒪᕆᐅᑉ ᐅᓂᒃᑳᖓ ᐊᒻᒪᓗ ᑮᓇᐅᔭᐃᑦ 
ᑎᑎᕋᖅᑕᐅᓯᒪᓂᖏᑦ ᑯᐊᐳᕇᓴᓐᑯᑦ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᑕ ᐃᓱᐊᓄᑦ ᒫᑦᓯ 31, 2007 
ᐃᓕᔭᐅᓯᒪᓕᖅᑐᑦ NBDC-ᑯᑦ ᖃᕋᓴᐅᔭᒃᑯᑦ ᑐᑭᓯᒋᐊᖅᕕᖓᓄᑦ ᐊᒻᒪᓗ ᓯᕗᓂᐊᒍᑦ 
ᖃᐅᔨᒃᑲᐃᔾᔪᑎᐅᖃᑦᑕᖅᓯᒪᔪᒃᑯᑦ ᐃᓚᒋᔭᐅᔪᑦ ᑐᒃᓯᕋᖃᑦᑕᖅᓯᒪᒻᒪᑕ ᕿᒥᕐᕈᔪᒪᓪᓗᑎᒃ 2007 ᑮᓇᐅᔭᐃᑦ 
ᑎᑎᕋᖅᓯᒪᓂᖏᓐᓂᒃ ᓈᒻᒪᒋᔭᐅᒋᐊᓕᓐᓂᒃ ᑲᑎᒪᓂᒃᑯᑦ.   
 
ᐊᐱᕆᓕᓚᐅᕆᕗᖅ ᒥᔅᑕ ᑖᒻᓴᓐᒥᒃ ᐅᓂᒃᑲᖁᓪᓗᓂᐅᒃ ᑎᑎᕋᖅᓯᒪᔪᓂᒃ.  

ᒥᔅ ᑖᒻᓴᓐ ᓇᓗᓇᐃᖅᓯᓚᐅᖅᐳᖅ ᑖᒃᑯᐊ ᑲᑎᒪᔨᕋᓛᖏᑦ ᑲᑎᒪᔩᑦ ᐋᖅᑭᒃᑕᐅᓚᐅᖅᓯᒪᒻᒪᑕ 
ᕿᒥᕐᕈᖃᑦᑕᓂᐊᕐᒪᑕ ᑮᓇᐅᔭᐃᑦ ᑎᑎᕋᖅᓯᒪᓂᖏᓐᓂᒃ ᓇᓗᓇᐃᖅᑎᖅᑕᐅᓯᒪᑎᓪᓗᒋᑦ ᖃᐅᔨᓴᖅᑎᒻᒪᕆᒻᒧᑦ, 
ᑲᑎᒪᔩᑦ ᑐᑭᓯᔪᓐᓇᓂᐊᕐᒪᑕ ᑎᑎᕋᖅᑕᐅᓯᒪᔪᑦ ᑐᑭᖏᓐᓂᒃ. ᑖᒃᑯᐊ ᕿᒥᕐᕈᔩᑦ ᑲᑎᒪᔨᕋᓛᖏᑦ ᐱᖓᓱᓂᒃ 
ᑲᑎᒪᔨᓖᑦ ᐅᑯᓂᖓ ᕌᐴᑦ ᒪᑲᓚᐃᓐ, ᒫᑕᓖᓐ ᖁᒻᒧᐊᖅᑐᖅ, ᐊᒻᒪᓗ ᒑᕙᓐ ᐅᕕᐅᑭᓐᓴᓐ 
ᐊᖏᖅᑕᐅᖁᔨᓚᐅᖅᐳᑦ ᑲᑎᒪᔨᓂᑦ ᑖᒃᑯᓂᖓ ᑎᑎᕋᖅᓯᒪᔪᓂᒃ. ᐅᖃᑦᑐᓂ ᑖᒃᑯᐊ NBDC-ᑯᑦ 
ᑎᓴᒪᐅᓕᖓᔪᓂᒃ ᑎᑎᕋᖅᓯᒪᔪᖁᑎᖃᕐᓂᕋᖅᑐᓂᒋᑦ, ᐊᒻᒪᓗ ᑎᑎᕋᖅᓯᒪᔪᑦ ᐅᓂᒃᑳᑦ ᓵᖓᓃᑦᑐᑦ ᑲᑎᒪᔩᑦ 
ᐊᑕᖐᔪᑦ ᐃᓘᓇᖏᓐᓂᒃ ᐱᓕᕆᐊᕐᕆᔭᖏᓐᓂᒃ NPO-ᑯᑦ, NBDC Inc, ᐊᒻᒪᓗ ᕿᓂᖅᑯᑦ. ᑲᑎᒪᔩᑦ 
ᓈᒻᒪᔅᓴᓚᐅᖅᐳᑦ ᖃᐅᔨᓴᖅᑎᒻᒪᕆᐅᑉ ᐅᓂᒃᑳᖏᓐᓂᒃ ᐊᒻᒪᓗ ᑎᑎᕋᖅᓯᒪᔪᓂᒃ ᑲᑎᒪᔩᑦ ᑲᑎᒪᓂᖃᑦᑎᓪᓗᒋᑦ 
ᓯᑎᐱᕆ 26, 2007-ᐸᒥ.   
 
ᐊᐱᖅᑯᑎᑕᖃᖏᑦᑐᓂ, ᒥᔅᑕ ᐅᕼᐅᑲᓐᓄᐊᒃ ᖁᔭᓐᓇᒦᓚᐅᖅᐳᖅ ᒥᔅ ᑖᒪᔅᒥᒃ ᑕᑯᓇᓐᓂᖓᓄᑦ.  
 
ᐱᖁᔨᕗᖔᕈᑎᒃᑯᑦ ᐱᒋᐊᖅᑎᑕᐅᖁᔨᓕᓚᐅᖅᐳᖅ ᐃᒪᐃᓕᖓᔪᒥᒃ:  
 
2008 ᐊᕐᕌᒍᑕᒫᖅᓯᐅᒥᒃ ᑲᑎᒪᓂᖃᑦᑎᓪᓗᖏᑦ ᑐᑭᑖᕈᑎ #3: 
 
ᐱᖁᔨᕗᖔᕈᑎ ᐱᒋᐊᖅᑎᑕᐅᔪᖅ ᐋᑕᒥ ᐃᑦᑐᐊᕐᓯᐊᖅ, ᐊᐃᑉᐱᖅᑕᐅᓪᓗᓂ ᕌᐴᑦ ᒪᑲᓚᐃᓐ, ᐊᒻᒪᓗ 
ᐃᓘᓇᖏᓐᓄᑦ ᑲᔪᓯᑎᑕᐅᓪᓗᓂ, ᑖᒃᑯᐊ ᑐᑭᑖᕉᑎᐅᔪᑦ ᑲᔪᓯᑎᑕᐅᓚᐅᖅᐳᑦ:  
 
ᐋᖅᑭᒃᑕᐅᓕᕐᓕ ᑖᒃᑯᐊ ᖃᐅᔨᓴᖅᑎᒻᒪᕆᐅᑉ ᐅᓂᒃᑳᖏᑦ ᒪᑲᐃ ᓛᓐᑕᐅᒃᑯᑦ ᐅᓪᓗᖓᓂ ᔫᓐ 4, 2007, 
ᐊᒻᒪᓗ ᖃᐅᔨᓴᖅᑕᐅᓯᒪᔪᑦ ᑮᓇᐅᔭᐃᑦ ᑎᑎᕋᖅᓯᒪᓂᖏᑦ ᑯᐊᐳᕇᓴᓐᑯᑦ ᑮᓇᐅᔭᖅᑐᕈᑎᐊᑕ ᐊᕐᕌᒎᐊ 
ᐃᓱᓕᓐᓂᖓᓄᑦ ᒫᑦᓯ 31, 2007, ᑕᐃᒪᐃᒻᒪᑦ ᐊᖏᖅᑕᐅᕗᑦ ᐊᒻᒪᓗ ᓈᒻᒪᒋᔭᐅᓪᓗᑎᒃ 
ᐅᓂᒃᑳᖑᓂᖏᑦ ᒪᓕᒃᑐᒋᑦ ᑲᑎᒪᔨᓄᑦ, ᐊᒻᒪᓗ ᒪᕐᕉᒃ ᑲᑎᒪᔨᐅᔫᒃ ᑯᐊᐳᕇᓴᓐᑯᓐᓄᑦ 
ᐊᑎᓕᐅᕆᔪᓐᓇᖅᑎᑕᐅᕘᒃ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᒃ ᑭᒡᒐᖅᑐᐃᓗᑎᒃ ᑯᐊᐳᕇᓴᓐᑯᓐᓂᑦ.   
 
 
7. ᑎᒃᑯᐊᖅᓯᓂᖅ ᖃᐅᔨᓴᖅᑎᒻᒪᕆᓐᓂᒃ ᐊᒻᒪᓗ ᐊᔪᓐᖏᑎᑦᑎᓂᖅ ᐊᐅᓚᑦᑎᔨᓂᒃ ᐋᖅᑭᒃᓯᓗᑎᒃ 
ᐊᑭᓕᖅᑕᐅᔾᔪᑎᖏᓐᓂᒃ   
 
ᒥᔅᑕ ᐅᕼᐅᑲᓐᓄᐊᒃ ᑐᓴᖅᑎᑦᑎᓚᐅᖅᐳᖅ ᑲᑎᒪᔨᐅᔪᓂᒃ ᑖᒃᑯᐊ NBDC-ᑯᑦ ᑐᓴᖅᑎᑕᐅᓚᐅᕐᒪᑕ 
ᒪᓕᒐᓕᕆᔨᒧᑦ ᐱᔪᓐᓇᕐᓂᖃᕐᓂᖏᓐᓄᑦ ᑲᑎᒪᔩᑦ ᑎᒃᑯᐊᖅᓯᓗᑎᒃ ᑯᐊᐳᕇᓴᓐᑯᓐᓄᑦ 
ᖃᐅᔨᓴᖅᑎᒻᒪᕿᐅᓂᐊᖅᑐᓂᒃ ᐊᒻᒪᓗᒃᑕᐅᖅ ᓈᒻᒪᒋᔭᐅᓗᓂ ᐅᓂᒃᑳᖅ ᐊᒻᒪᓗ ᑮᓇᐅᔭᓕᕆᓂᕐᒧᑦ 
ᑎᑎᕋᖅᓯᒪᔪᖏᑦ ᑯᐊᐳᕇᓴᓐᑯᑦ ᐹᕐᓇᑕᐅᓂᐊᖅᑐᑦ ᑮᓇᐅᔭᖅᑐᕈᑎᐊᑕ ᐊᕐᕌᒍᒋᓂᐊᖅᑕᖓᓄᑦ.  
ᐱᖁᔨᕗᖔᕈᑎᒃᑯᑦ ᐱᒋᐊᖅᑎᑕᐅᖁᓕᓚᐅᖅᐹ ᐃᒪᓐᓇᐃᓕᖓᓗᓂ:  
 
2008 ᐊᕐᕌᒍᑕᒫᖅᓯᐅᒥᒃ ᑲᑎᒪᓂᖃᑦᑎᓪᓗᖏᑦ ᑐᑭᑖᕈᑎ #4: 
 
ᐱᖁᔨᕗᖔᕈᑎ ᐱᒋᐊᖅᑎᑕᐅᔪᖅ ᐋᑕᒥ ᐃᑦᑐᐊᕐᓯᐊᖅᒧᑦ, ᐊᐃᑉᐱᖅᑕᐅᓪᓗᓂ ᔭᐃᒥᓯ ᓵᓐᑎᒧᑦ, ᐊᒻᒪᓗ 
ᐃᓘᓐᓇᖏᓐᓄᑦ ᑲᔪᓯᑎᑕᐅᓪᓗᓂ, ᑖᓐᓇ ᑐᑭᑖᕈᑕᐅᔪᑦ ᑲᔪᓯᑎᑕᐅᓚᐅᖅᐳᖅ:  
 
ᐋᖅᑭᒃᑕᐅᓕᕐᓕ ᑖᒃᑯᐊ ᒪᑲᐃ ᓛᓐᑕᐅᒃᑯᑦ, ᐊᒻᒪᓗ ᒫᓐᓇᐅᔪᖅ ᑎᒃᑯᐊᖅᑕᐅᓗᑎᒃ, 
ᖃᐅᔨᓴᖅᑎᒻᒪᕆᒋᔭᐅᓗᑎᒃ ᑯᐊᐳᕇᓴᓐᑯᓐᓄᑦ ᑎᑭᓐᓇᓱᐊᕐᓗᒍ ᑭᖑᓪᓕᖅ ᐊᕐᕌᒍᑕᒫᖅᓯᐅᑦ 
ᑲᑎᒪᓂᕆᓛᖅᑕᖓ ᑲᑎᒪᔩᑦ ᐅᕝᕙᓘᓐᓂᑦ ᑎᒃᑯᐊᖅᓯᔪᖃᑉᐸᑦ ᐊᓯᖏᓐᓂᒃ, ᑮᓇᐅᔾᔭᔅᓴᓂᖃᓪᓗᑎᒃ 
ᐋᖅᑭᒃᑕᐅᔪᒃᑯᑦ ᑲᑎᒪᔨᓄᑦ, ᑖᒃᑯᐊᓗ ᑲᑎᒪᔩᑦ ᐊᔪᓐᖏᑎᑕᐅᓗᑎᒃ ᐋᖅᑭᒃᓯᔪᓐᓇᕐᓗᑎᒃ 
ᐊᑭᓖᔾᔪᑎᐅᓂᐊᖅᑐᒥᒃ.  

8. ᐱᓕᕆᐊᖃᒃᑲᓂᕐᓂᖅ ᐊᒻᒪᓗ ᐊᓯᖏᓐᓂᒃ ᐱᓕᕆᐊᒃᓴᓂᒃ ᑐᓂᔭᐅᔪᓂᒃ ᑲᑎᒪᓂᕐᒧᑦ 

ᐅᕝᕙᓘᓐᓂᑦ ᓄᖅᑲᕐᓂᐅᔪᖅ  
 
ᒥᔅᑕ ᐅᕼᐅᑲᓐᓄᐊᒃ ᒪᑐᐃᖅᓯᓚᐅᖅᐳᖅ ᓇᑎᕐᒥᒃ ᐊᐱᕆᓪᓗᓂ ᐊᓯᖏᓐᓂᒃ ᑲᑎᒪᔾᔪᑎᒃᓴᖅᑕᖃᒃᑲᓂᕐᒪᖔᑦ 
ᑲᑎᒪᔨᓄᑦ ᐃᓚᓕᐅᔾᔭᐅᔪᒪᓚᐅᖅᑐᓂᒃ ᑲᑎᒪᓂᕐᒧᑦ.  
 
9. ᑲᑎᒪᓂᐅᑉ ᐃᓱᓕᓐᓂᖓ 
 
ᒥᔅᑕ ᐅᕼᐅᑲᓐᓄᐊᒃ ᐅᖃᓕᓚᐅᖅᐳᖅ ᐱᑕᖃᕈᓐᓃᕐᓂᖓᓄᑦ ᐱᓕᕆᐊᒃᓴᓂᒃ, ᑖᓐᓇ ᑲᑎᒪᓂᖅ 
ᒪᑐᔭᐅᒍᓐᓇᖅᓯᔪᖅ. ᖁᔭᓐᓇᒦᖅᑐᓂ ᐊᒥᓱᓂᒃ ᐃᓄᓐᓂᒃ ᐃᑲᔪᖅᑐᐃᖃᑦᑕᖅᓯᒪᔪᓂᒃ ᑯᐊᐳᕇᓴᓐᑯᑦ 
ᑐᕌᖅᑕᕆᓇᓱᐊᖅᑕᖏᓐᓂᒃ ᐊᒻᒪᓗ ᐅᖃᑦᑐᓂ ᓂᕆᐅᓚᐅᕐᕋᒥ ᐃᑲᔪᖅᑐᖅᑕᐅᖏᓐᓇᓂᐊᖅᑐᖅ NBDC-ᑯᑦ 
ᐱᓕᕆᐊᕐᖏᑦ ᐃᓚᒋᔭᐅᔪᓕᒫᓄᑦ ᓯᕗᓂᒃᑎᓐᓂ.  
 
ᐱᖁᔨᕗᖔᕈᑎᒃᑯᑦ ᓄᖅᑲᑦᑎᑕᐅᖁᓕᖅᑐᓂᐅᒃ ᑲᑎᒪᓂᖅ ᐃᒪᓐᓇ:  
 
2008 ᐊᕐᕌᒍᑕᒫᖅᓯᐅᒥᒃ ᑲᑎᒪᓂᖃᑦᑎᓪᓗᖏᑦ ᑐᑭᑖᕈᑎ #5: 
 
ᐱᖁᔨᕗᖔᕈᑎ ᐱᒋᐊᖅᑎᑕᐅᔪᖅ ᔭᐃᒥᓯ ᓵᓐᑎ, ᐊᐃᑉᐱᖅᑕᐅᓪᓗᓂ ᐹᑐᕆᒃ ᑕᒍᓐᓈᒧᑦ, ᐊᒻᒪᓗ 
ᐃᓘᓇᖏᓐᓄᑦ ᐊᖏᖅᑕᐅᓪᓗᓂ, ᑖᓐᓇ ᑐᑭᑖᕉᑕᐅᔪᖅ ᑲᔪᓯᑎᑕᐅᕗᖅ:  
 
ᐋᖅᑭᒃᑕᐅᓕᕐᓕ ᑖᓐᓇ 2008-ᒥ ᐊᕐᕌᒍᑕᒫᖅᓯᐅᑦ ᑲᑎᒪᓂᖓ ᓄᓇᕗᒻᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ 
ᑯᐊᐳᕇᓴᓐᑯᑦ ᒪᑐᔭᐅᕗᖅ.  
 
 
 
 ____________________________ __________________________ 
ᐃᒃᓯᕙᐅᑕᖓ ᑲᑎᒪᑎᓪᓗᒋᑦ ᑎᑎᕋᖅᑎᖓ ᑲᑎᒪᑎᓪᓗᒋᑦ 
ᑎᐅᕈᓪ ᐅᕼᐅᑲᓐᓄᐊᒃ     ᓗᕋᐃᓐ ᑖᒪᔅ  


